MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-ĦATRIET PUBBLIĊI 

LAQGĦA NRU 8

It-Tlieta, 22 ta’ Jannar 2019

Il‑Kumitat Permanenti dwar il-Ħatriet Pubbliċi ltaqa’ fil‑binja tal‑Parlament, il‑Belt Valletta, fl-4.39 pm.

L‑Onor. Robert Abela ppresieda, skont il-Mozzjoni Nru 196 approvata fis-Seduta Nru 178 tas-6 ta’ Diċembru 2018.


PREŻENTI

Il-Membri tal-Kumitat li kienu preżenti għal-laqgħa kienu l-Onor. Clayton Bartolo, l-Onor. Glenn Bedingfield, l-Onor. Carmelo Mifsud Bonnici, l-Onor. Silvio Parnis u l-Onor. Hermann Schiavone.


MINUTI

Il-Minuti tal-Laqgħa Nru 7, li saret fit-28 ta’ Novembru 2018, ġew ikkonfermati.


SMIGĦ FIR-RIGWARD TAN-NOMINA TAS-SUR KARL IZZO BĦALA AMBAXXATUR TA’ MALTA MHUX RESIDENTI GĦALL-MONTENEGRO

Fl-4.41 p.m. il-Kumitat beda s-smigħ tas-Sur Karl Izzo skont is-subartikolu 48B(4) tal-Att dwar l-Amministrazzjoni Pubblika, Kap. 497. 

Il-Membri tal-Kumitat staqsew numru ta’ domandi lis-Sur Izzo dwar l-esperjenza u l-kuntatti tiegħu relevanti għall-kariga li għaliha ġie nnominat.

Il-President tal-Kumitat qal li filwaqt li d-domandi u t-tweġibiet tas-Sur Izzo ser jiġu ppubblikati ai termini tal-Artikolu 48B(2) tal-Att dwar l-Amministrazzjoni Pubblika, iċ-Ċertifikat tal-Kondotta tas-Sur Izzo ma kellux jiġi ppubblikat, kif permess mill-istess Artikolu.

[bookmark: _GoBack]Fl-4.48 p.m. il-President tal-Kumitat irringrazzja lis-Sur Izzo u talbu jirtira mill-Kamra tal-Kumitat.

Waqt id-diskussjoni, l-Oppożizzjoni rreġistrat nuqqas ta’ qbil mal-ħatra tas-Sur Izzo bħala Ambaxxatur ta’ Malta mhux residenti għall-Montenegro.
Fil-5.10 pm, meta l-President tal-Kumitat qiegħed il-mistoqsija dwar in-nomina tas-Sur Izzo bħala Ambaxxatur ta’ Malta mhux residenti għall-Montenegro, il-Kumitat ivvota hekk:

VOTAZZJONI NRU 2: 		ĦIN:  5.10 pm                          

Favur: 4				Kontra:  2

L-Onor.				L-Onor.
Robert Abela				Carm Mifsud Bonnici
Clayton Bartolo			Hermann Schiavone
Glenn Bedingfield			
Silvio Parnis

Il-ħatra proposta għaddiet.

Fil-5.11 pm il-President tal-Kumitat stieden lis-Sur Izzo fil-Kamra tal-Kumitat, u qara l-parir tal-Kumitat favur il-ħatra tas-Sur Izzo bħala Ambaxxatur ta’ Malta mhux residenti għall-Montenegro, skont kif provdut fis-subartikolu 48B(5) u fit-Tielet Taqsima tal-Ħames Skeda tal-Att dwar l-Amministrazzjoni Pubblika, Kap. 497.


Fil-5.14 pm il‑Kumitat aġġorna għal data li kellha tiġi komunikata aktar ’il quddiem.

